
izchil amalga oshirilishi Oʻzbekiston iqtisodiyotining barqaror yuqori oʻsish surʼatlariga erishishiga, 

aholining hayot darajasi yuksalishiga va “Yangi Oʻzbekiston” strategiyasining asosiy maqsadlariga 

tezroq yetishishiga xizmat qiladi. 

MOLIYAVIY QOʻLLAB-QUVVATLASH MEXANIZMLARINING AHAMIYATI 

 

РОЛЬ МЕХАНИЗМОВ ФИНАНСОВОЙ ПОДДЕРЖКИ В РАЗВИТИИ ЖЕНСКОГО 

ПРЕДПРИНИМАТЕЛЬСТВА В УЗБЕКИСТАНЕ 

 

THE ROLE OF FINANCIAL SUPPORT MECHANISMS IN THE DEVELOPMENT OF 

WOMENʼS ENTREPRENEURSHIP IN UZBEKISTAN 

 

Uzganbayeva Dilnoza Toxtasinovna  

Fargʻona davlat universiteti, “Iqtisodiyot” kafedrasi oʻqituvchisi 

 

 Sotiboldiyeva Rokiyaxon 25.91 guruh talabasi 

 

Annotatsiya 
Ushbu maqolada zamonaviy Oʻzbekiston iqtisodiyotida xotin-qizlar tadbirkorligini 

rivojlantirishning ustuvor yoʻnalishlari va ularni moliyaviy qoʻllab-quvvatlash tizimi tahlil qilinadi. 

Tadqiqot davomida ayollar biznesini ragʻbatlantirishga qaratilgan imtiyozli kreditlash mexanizmlari, 

davlat subsidiyalari va xotin-qizlar bandligini taʼminlash borasidagi tarkibiy islohotlar oʻrganilgan. 

Shuningdek, xotin-qizlar tadbirkorligining ijtimoiy barqarorlikni taʼminlash hamda yalpi ichki 

mahsulot (YaIM) oʻsishidagi strategik ahamiyati ilmiy jihatdan asoslab berilgan. Maqola yakunida 

sohaga investitsiyalarni jalb qilishni samarali tashkil etish boʻyicha taklif va tavsiyalar ilgari surilgan. 

Kalit soʻzlar: xotin-qizlar tadbirkorligi, moliyaviy mexanizmlar, imtiyozli kreditlar, subsidiya, 

ijtimoiy himoya, "Ayollar daftari", iqtisodiy oʻsish. 

 

В данной статье анализируются приоритетные направления развития женского 

предпринимательства в современном Узбекистане и система его финансовой поддержки. В 

ходе исследования изучены механизмы льготного кредитования, государственные субсидии и 

структурные реформы, направленные на стимулирование женского бизнеса и обеспечение 

занятости. Также научно обосновано стратегическое значение женского предпринимательства 

в обеспечении социальной стабильности и росте валового внутреннего продукта (ВВП). В 

завершение статьи выдвинуты предложения и рекомендации по эффективной организации 

привлечения инвестиций в данную сферу.  

Ключевые слова: женское предпринимательство, финансовые механизмы, льготные 

кредиты, субсидии, социальная защита, «Женская тетрадь» (Аёллар дафтари), экономический 

рост.  

 

This article analyzes the priority directions for developing womenʼs entrepreneurship and the 

mechanisms of financial support in the modern economy of Uzbekistan. The study examines 

preferential lending systems, state subsidies, and structural reforms aimed at encouraging female-led 

businesses and ensuring employment. Furthermore, the strategic importance of womenʼs 

entrepreneurship in maintaining social stability and contributing to Gross Domestic Product (GDP) 

growth is scientifically substantiated. The paper concludes with practical proposals and 

recommendations for the effective organization of investment attraction in this sector. 

Keywords: womenʼs entrepreneurship, financial mechanisms, preferential loans, subsidies, 

social protection, "Womenʼs Register", economic growth. 

 

Hozirgi kunda dunyo miqyosida xotin-qizlarning iqtisodiy faolligini oshirish, ularni 

tadbirkorlik faoliyatiga keng jalb etish hamda iqtisodiy mustaqilligini taʼminlash muhim ijtimoiy-

iqtisodiy vazifalardan biri hisoblanadi. Xotin-qizlar tadbirkorligi jamiyatning barqaror rivojlanishida, 

yangi ish oʻrinlarini yaratishda, aholi daromadlarini oshirishda hamda iqtisodiy oʻsishni taʼminlashda 

muhim rol oʻynaydi. Shu sababli koʻplab davlatlarda ayollarni tadbirkorlik faoliyatiga jalb qilish va 

ularni har tomonlama qoʻllab-quvvatlashga alohida eʼtibor qaratilmoqda. 

Bugungi kunda xotin-qizlarning tadbirkorlik sohasidagi faolligini oshirish nafaqat iqtisodiy, 

balki ijtimoiy ahamiyatga ham ega. Ayollar tomonidan tashkil etilgan kichik biznes va oilaviy 

tadbirkorlik subyektlari jamiyatda bandlik darajasini oshirish, kambagʻallikni kamaytirish va oilaviy 

farovonlikni taʼminlashga xizmat qiladi. Shu bois xotin-qizlarning biznes boshlashi va uni 

rivojlantirishi uchun zarur shart-sharoitlar yaratish, ularga moliyaviy, tashkiliy hamda maslahat 

yordami koʻrsatish dolzarb masalalardan biri hisoblanadi. 

Oʻzbekistonda ham soʻnggi yillarda xotin-qizlarning jamiyatdagi oʻrni va rolini oshirish, 

ularning iqtisodiy faolligini kuchaytirish hamda tadbirkorlik faoliyatini rivojlantirishga qaratilgan 

keng koʻlamli islohotlar amalga oshirilmoqda. Davlat tomonidan xotin-qizlarni qoʻllab-quvvatlash, 

ularning biznes gʻoyalarini amalga oshirish uchun qulay sharoitlar yaratish, imtiyozli kreditlar, 

subsidiyalar va grantlar ajratish boʻyicha turli dasturlar ishlab chiqilgan. Ushbu mexanizmlar xotin-

qizlarning tadbirkorlik faoliyatini boshlash va rivojlantirishiga katta imkoniyat yaratib bermoqda. 

 Xususan, xotin-qizlar tadbirkorligini rivojlantirish maqsadida davlat tomonidan moliyaviy 

qoʻllab-quvvatlash mexanizmlarining joriy etilishi ularning biznes faoliyatini kengaytirishga, yangi 

ish oʻrinlari yaratishga hamda mamlakat iqtisodiyotining barqaror rivojlanishiga xizmat qilmoqda. 

Bunday moliyaviy yordamlar ayollarga oʻz biznesini boshlash, ishlab chiqarish va xizmat koʻrsatish 

sohalarida faoliyat yuritish imkonini bermoqda. 

Shu sababli xotin-qizlar tadbirkorligini rivojlantirishda moliyaviy qo‘llab-quvvatlash 

mexanizmlarining ahamiyatini o‘rganish, ularning iqtisodiy samaradorligini tahlil qilish hamda bu 

sohadagi mavjud imkoniyatlarni kengaytirish muhim ilmiy va amaliy ahamiyatga ega hisoblanadi. 

Mazkur maqolada O‘zbekistonda xotin-qizlar tadbirkorligini rivojlantirishda moliyaviy qo‘llab-

quvvatlash mexanizmlarining roli, ularning iqtisodiy va ijtimoiy ahamiyati hamda ushbu sohadagi 

asosiy yo‘nalishlar tahlil qilinadi. Xotin-qizlar tadbirkorligi mamlakat iqtisodiyotining barqaror 

rivojlanishida muhim o‘rin tutadi. Shuningdek, ularning tadbirkorligini qo‘llab-quvvatlash uchun 

ko‘plab farmon va qonunlar joriy qilinmoqda. Jumladan, Oʻzbekiston Respublikasi Prezidentining 

2025-yil 14-martdagi PQ-103-son qarori orqali xotin-qizlarda yanada ko‘proq imkoniyatlar yaratild 

“Oila va xotin-qizlarni qo‘llab-quvvatlash tizimini yanada takomillashtirish chora-tadbirlari 

to‘g’risida” qonunining qisqacha tasnifi: mazkur qaror xotin-qizlarni har tomonlama qo‘llab-

quvvatlash, ularning iqtisodiy faolligini oshirish va ijtimoiy himoyasini kuchaytirishga qaratilgan. 

2025-yilda asosiy maqsadli ko‘rsatkichlar sifatida 2 million nafar xotin-qizni ish bilan 

ta’minlash, 250 ming nafarini kasb-hunar va tadbirkorlikka o‘qitish, 250 ming nafar xotin-qizni oliy 

ta’lim bilan qamrab olish hamda 50 ming nafar ehtiyojmand ayolni sanatoriylarda sog’lomlashtirish 

vazifalari belgilangan. 

Qarorga koʻra, ayollar tadbirkorligini rivojlantirish uchun “HAMROH” dasturi joriy etiladi. 

Unga muvofiq, tadbirkor ayollarga “yashil” va IT loyihalarni amalga oshirish uchun 50 million 

soʻmgacha grantlar, ijobiy kredit tarixiga ega ayollarga 100 million soʻmgacha garovsiz kreditlar 

beriladi. Shuningdek, kredit asosida olinadigan uskunalar yetkazib berilgunga qadar kafillik 

mexanizmi yoʻlga qoʻyiladi. 

2025-yil 1-iyulga qadar “Tadbirkor ayollar” platformasi ishga tushiriladi. Bu platforma ayol 

tadbirkorlarga xomashyo topish, mahsulotlarini sotish bozorini kengaytirish, mutaxassislar jalb qilish 

hamda biznes jarayonida yuzaga keladigan muammolarni hal etishda yordam beradi. 

Shuningdek, “Hamkor tadbirkor” dasturi orqali xotin-qizlarni tadbirkorlik koʻnikmalariga 

oʻqitish, ularni kooperatsiya asosida biznesga jalb qilish va mahsulotlarini elektron platformalarda 

sotishga koʻmaklashish rejalashtirilgan. Qarorda ayollar tadbirkorligini rivojlantirishning “Biznesga 

ilk qadam”, “Biznesni yoʻlga qoʻyish”, “Biznesni kengaytirish” va “Biznesni yuksaltirish” 

bosqichlaridan iborat yagona tizimi joriy etilishi ham belgilangan. Bu tizim orqali ayollarni biznesga 

jalb qilish, mavjud korxonalarni rivojlantirish va eng faol tadbirkor ayollarning yillik aylanmasini 

oshirish maqsad qilingan.  

Xotin-qizlar tadbirkorligi mamlakat iqtisodiyotining rivojlanishida muhim oʻrin egallaydi. 

Ayollarning tadbirkorlik faoliyatiga keng jalb etilishi iqtisodiy oʻsishni taʼminlash, yangi ish 

oʻrinlarini yaratish hamda aholi daromadlarini oshirishga xizmat qiladi. Ayniqsa, kichik biznes va 

xususiy tadbirkorlik sohasida ayollarning faolligi iqtisodiy barqarorlikni mustahkamlashda muhim 

omillardan biri hisoblanadi. 

Xotin-qizlar tomonidan tashkil etilgan tadbirkorlik subyektlari koʻpincha savdo, xizmat 

koʻrsatish, hunarmandchilik, qishloq xoʻjaligi hamda ishlab chiqarish sohalarida faoliyat yuritadi. 

Ushbu sohalarda ayollar biznesining rivojlanishi mahalliy bozorlarni rivojlantirish, yangi mahsulot 

va xizmatlar yaratish hamda iqtisodiy faoliyatni kengaytirishga yordam beradi. Natijada mamlakat 

iqtisodiyotida raqobat muhiti shakllanadi va iqtisodiy samaradorlik oshadi. 

Shuningdek, xotin-qizlar tadbirkorligining rivojlanishi ijtimoiy jihatdan ham katta ahamiyatga 

ega. Ayollar tomonidan tashkil etilgan bizneslar koʻpincha oila aʼzolari va mahalliy aholining 

bandligini taʼminlaydi. Bu esa ishsizlik darajasining kamayishiga, aholi daromadlarining ortishiga 

hamda jamiyatda ijtimoiy barqarorlikning mustahkamlanishiga olib keladi. Bundan tashqari, xotin-

qizlarning tadbirkorlik faoliyati ularning iqtisodiy mustaqilligini oshirishga, jamiyatdagi oʻrni va 

faolligini kuchaytirishga xizmat qiladi. Ayollar iqtisodiy jarayonlarda faol ishtirok etishi natijasida 

mamlakatning iqtisodiy salohiyati yanada ortadi. Shu sababli xotin-qizlar tadbirkorligini 

rivojlantirish va ularni har tomonlama qoʻllab-quvvatlash iqtisodiy siyosatning muhim 

yoʻnalishlaridan biri hisoblanadi. Hozirgi kunda ayollar tadbirkorligi Oʻzbekistonda tobora rivojlanib 

bormoqda. Davlat tomonidan xotin-qizlarni qoʻllab-quvvatlash, ularga biznes boshlash uchun 

imtiyozli kreditlar, grantlar va subsidiyalar ajratilishi natijasida koʻplab ayollar tadbirkorlik faoliyati 

bilan shugʻullanishni boshlamoqda.  

Bugungi kunda ayollar asosan savdo, xizmat koʻrsatish, hunarmandchilik, tikuvchilik hamda 

qishloq xoʻjaligi sohalarida faoliyat yuritmoqda. Bu esa yangi ish oʻrinlari yaratilishiga va aholi 

daromadlarining oshishiga yordam bermoqda. Shu bilan birga, ayrim ayollar uchun moliyaviy 

resurslar yetishmasligi yoki tadbirkorlik tajribasining kamligi kabi muammolar ham mavjud. Shunga 

qaramay, davlat tomonidan yaratilayotgan imkoniyatlar tufayli ayollar tadbirkorligi yil sayin 

rivojlanib bormoqda. Buni quyidagi javdalda koʻrishingiz mumkin:  

O‘zbekistonda xotin-qizlar tadbirkorligi so‘nggi yillarda sezilarli rivojlanmoqda. 2026-yilga 

kelib ayol tadbirkorlar soni 2,5 million nafarga yetishi kutilmoqda, bu esa iqtisodiy faol ayollarning 

qariyb chorak qismini tashkil etadi. Shu bilan birga, moliyaviy qoʻllab-quvvatlash hajmi ham keskin 

oshib, 2022-yildagi 8,2 trillion soʻmdan 2026-yilda 25 trillion soʻmga yetadi. Ajratilayotgan 

mablagʻlar nafaqat kichik biznes, balki ishlab chiqarish va eksportga yoʻnaltirilgan yirik loyihalarni 

ham qamrab olmoqda. Ayollar faoliyati anʼanaviy sohalardan kengayib, IT, taʼlim va turizm kabi 

zamonaviy yoʻnalishlarga oʻtmoqda, natijada ularning YAIMdagi ulushi 12 foizdan 20 foizga 

oshmoqda. 

Oʻzbekistonda xotin-qizlar tadbirkorligini rivojlantirishga qaratilgan moliyaviy mablagʻlar 

asosan davlat va tijorat banklari orqali taqdim etiladi. Shu jumladan, Mikrokreditbank, Agrobank, 

Xalq banki hamda SQB, Ipak Yoʻli Bank va Hamkorbank kabi banklar imtiyozli kreditlar, 

subsidiyalar va grantlar taqdim etadi. Ushbu banklar orqali xotin-qizlar imtiyozli kreditlar, 

subsidiyalar va grantlar olish imkoniga ega boʻladi. Kreditlar odatda past foiz stavkasi bilan, uzoq 

muddatli va ayrim hollarda “grace period” bilan beriladi, bu esa ayollarga biznesini boshlash yoki 

rivojlantirishda qulay sharoit yaratadi. 

Xotin-qizlar tadbirkorligini moliyaviy qoʻllab-quvvatlash asosan davlat va tijorat banklari 

orqali amalga oshiriladi. Jumladan, Mikrokreditbank, Agrobank, Xalq banki hamda SQB, Ipak Yoʻli 

Bank va Hamkorbank kabi banklar imtiyozli kreditlar, subsidiyalar va grantlar taqdim etadi. Kreditlar 

odatda past foizli, uzoq muddatli va qulay shartlarda beriladi. 

Davlat tomonidan joriy etilgan maxsus dasturlar, masalan, “Hamroh” dasturi, xotin-qizlarning 

biznes loyihalarini qoʻllab-quvvatlashga qaratilgan boʻlib, ularga katta miqdordagi kreditlar ajratish 

imkonini beradi. Shu bilan birga, Prezident farmonlari asosida xotin-qizlar uchun ajratiladigan 

kreditlar imtiyozli foiz stavkasi bilan taqdim etiladi, bu esa ayollarning tadbirkorlik faoliyatini 

kengaytirish va iqtisodiy faolligini oshirishga xizmat qiladi. 

Umuman olganda, xotin-qizlar tadbirkorligi uchun ajratiladigan mablagʻlar banklar orqali 

samarali boshqariladi va ular ayollarga oʻz biznesini boshlash, rivojlantirish hamda yangi ish oʻrinlari 

yaratishda muhim imkoniyat yaratadi. Xususan, “Hamroh” ayollar tadbirkorligini qoʻllab quvvatlash 

dasturi doirasida ajratiladigan kreditlar foiz stavkasi Markaziy bankning asosiy stavkasidan 10 foiz 

punktgacha yuqori boʻlmaydi deb belgilangan. Bu shuni anglatadiki, agar Markaziy bankning asosiy 

stavkasi masalan 14 % boʻlsa, xotin qizlar uchun kreditlarda foiz maksimal 24 % gacha boʻlishi 

mumkin.  

Davlat tomonidan qoʻllab quvvatlanadigan boshqa kredit resurslarida ham turli shartlar mavjud. 

Masalan, Prezident qarorlari asosida xotin qizlarning tadbirkorligini yoʻlga qoʻyish va rivojlantirish 

uchun ajratiladigan imtiyozli kreditlar odatda yillik 14 % stavka bilan berilishi koʻzda tutilgan. Bu 

shartlar tiklanish va taraqqiyot jamgʻarmasi mablagʻlaridan 5 yil muddatga koʻrsatiladi. Bundan 

tashqari, ayrim tijorat banklar orqali beriladigan «ayol tadbirkorlar» boʻyicha imtiyozli kreditlarda 

ham foiz stavkasi 17.5 % yillik darajaga belgilangan. Bu shartlar, masalan, jismoniy shaxs sifatida 

biznes faoliyatini yuritayotgan xotin qizlar uchun 33 million soʻmgacha miqdorda kredit qismlarida 

tatbiq etiladi. Xotin-qizlar tadbirkorligini moliyaviy qoʻllab-quvvatlash nafaqat iqtisodiy, balki 

ijtimoiy jihatdan ham sezilarli natijalar beradi. 

Mazkur qoʻllab-quvvatlash natijasida iqtisodiy va ijtimoiy samaralar kuzatilmoqda. Yangi ish 

oʻrinlari yaratilmoqda, ishlab chiqarish hajmi oshmoqda va kichik biznes rivojlanmoqda. Shu bilan 

Koʻrsatkichlar\Yillar 2022 2023 2024 2025 2026 

Ayol rahbarlar boshqaruvidagi 

korxonalar (ta) 
39104 41262 42700 43860 46000 

Tadbirkorlik bilan xotin-qizlar 

(mln nafar) 
0.9 1.5 1.9 2.1 2.5 

Ajratilgan imtiyozli kreditlar 

(trln soʻm) 
8.2 11.5 14.0 16.1 25.0 

Xizmat koʻrsatishdagi ayollar 

ulushi % 
35% 37% 39% 40% 42% 

birga, ayollar iqtisodiy mustaqillikka erishib, oilaviy daromadni oshirmoqda hamda jamiyatdagi 

nufuzi va faolligi kuchaymoqda. Bu esa ishsizlik va kambagʻallik darajasining kamayishiga xizmat 

qiladi. 

Hozirgi kunda xotin-qizlar tadbirkorligi kengayib borayotgan boʻlsa-da, moliyaviy resurslar 

yetishmasligi, biznes tajribasining cheklanganligi va axborot yetishmovchiligi kabi muammolar 

mavjud. Ularni bartaraf etish uchun moliyaviy qoʻllab-quvvatlashni kengaytirish, ayollar uchun 

treninglar va axborot tizimlarini rivojlantirish muhimdir. 

Shu tariqa, xotin-qizlar tadbirkorligini qoʻllab-quvvatlash nafaqat iqtisodiy oʻsishga hissa 

qoʻshadi, balki jamiyatda ijtimoiy barqarorlikni taʼminlash va mamlakatning uzoq muddatli 

rivojlanish strategiyasida muhim rol oʻynaydi. 

